
INTRODUCCION

A dinamizacion ou animacion sociocultural podese definir como un método de interven-
cion para que un grupo social definido mude as stas actitudes respecto a realidade
sociocultural que o rodea e se implique nun proxecto de cambio desta.

A aplicacion das técnicas de dinamizacion sociocultural no ambito da planificacion lin-
giiistica de linguas minorizadas como a nosa, ten un grande obxectivo xeral: fomentar o uso
da lingua minorizada entre o pobo 6 que pertence. Precisamente esta comunicacion trata
dun exemplo de aplicacion nun sector concreto da sociedade galega: a Universidade de
Santiago de Compostela (USC).

O PROGRAMA DE NORMALIZACION LINGUISTICA DA USC

Para que as iniciativas normalizadoras tefian maiores posibilidades de éxito, compre que
non sexan improvisadas: deben estar integradas e interrelacionadas nun programa global
e responder a uns obxectivos. Nesa programacion compre ter en conta os recursos de
que se dispdn, as necesidades existentes, e a rendibilidade de cara 6 proceso de normali-
zacion lingiiistica. Estas consideracions sempre seran posteriores 4 analise da relacion
entre a lingua e o grupo social en que queremos influir.

A realidade sociolingiiistica da USC quedou debuxada en 1988 polos resultados do es-
tudio O galego na Universidade', as conclusions mais importantes do cal son as seguintes:
1. En canto 4 lingua inicial, a USC reflicte a desigualdade sociocultural entre o ga-
lego ¢ o castelan.
2. A maioria dos membros da USC séntense capaces de expresarse oralmente en
galego e unha porcentaxe considerable tamén se sente quen de escribilo.
3. O uso do galego na USC ¢é moi baixo e reflicte unha pauta digldsica. Xunto con
razéns relativas 6 dominio deficiente da lingua e & carencia de vocabulario espe-
cializado, aparecen outras como “non proceder pola natureza da materia”, “non
esta normalizado o seu uso”, “non demandalo o alumnado/o profesorado/o publi-
c0” ou “non ser a mifa lingua habitual”.
4. As boas actitudes cara 6 galego en xeral, debuxan un modelo lingiiistico para a
USC de progresiva galeguizacion de tipo bilingilie con predominancia do galego.
A partir destes datos, o Servicio de Normalizacion Lingiiistica (SNL) da USC elaborou
unha ambiciosa proposta de Programa de Normalizacion Lingiiistica, que foi aprobado en
xaneiro de 1991 polo Claustro da Universidade de Santiago de Compostela. Este programa
tifia dous obxectivos basicos:

“en primeiro lugar a extension dos ambitos nos que se emprega a lingua, ¢ o incre-
mento dos seus usuarios; en segundo lugar as actuacions sobre o propio corpo da lin-
gua, a sua adaptacion como instrumento idoneo para ser utilizado nos novos ambitos
que vai gafiando.”

Como principal medio para a consecucion de ambolos obxectivos presentabase o SNL,
que se organizaria en tres seccions, unha das cales se centraba na extension do uso do ga-
lego, primeiro dos obxectivos principais. Como obxectivos concretos desta seccion figuran:
a programacion e planificacion da formacion lingiiistica mediante cursos, o desefio de cam-
paiias normalizadoras e a edicion dun folleto de periodicidade trimestral, que logo tomaria
o nome de O Cartafol.

O CARTAFOL

1. Obxectivos e destinatarios

A difusion das actividades normalizadoras, do propio programa de normalizacion lin-
giiistica, das axudas, dos materiais lingiiisticos (diccionarios, repertorios terminoloxi-
cos, desefio de documentos, cursos, etc.) no interior da USC e no seu ambito de influen-
cia, constitiie en si mesma unha actuacion normalizadora. Ademais de recorrer 6s me-

' M. Rodriguez / M.S. Lépez, O galego na Universidade, Santiago de Compostela, Consello da Cultura Gale-
ga, 1988.



dios de comunicacion en ocasions puntuais para difundir algunhas novas féra da comu-
nidade universitaria (como ocorreu coas campafas de sensibilizacion, por exemplo),
contar cun medio de comunicacion propio reflicte con maior énfase un compromiso
asumido pola USC.

O Cartafol naceu en febreiro de 1992, como “Revista do Servicio de Normalizacion
Lingiiistica da Universidade de Santiago de Compostela”, e baixo o lema “Toda persoa que
defenda a sta lingua sen agredir a ninguén ten a razon da sua parte”. No Editorial daquel
namero 0 xa se facia explicita a siia vocacion:

“O CARTAFOL nace co obxectivo de difundir informacion sobre a lingua, co fin de
servir de nexo entre os membros da comunidade universitaria e a vontade normaliza-
dora dos organos de goberno, vontade que se materializa nas iniciativas e esforzos do

Servicio de Normalizacién Lingiiistica™.

A este obxectivo xeral podemos subordinar os seguintes obxectivos concretos:
1. Divulgar aspectos da planificacion lingiiistica realizada fora da USC.
2. Divulgar aspectos da planificacion lingiiistica e das iniciativas normalizadoras
na USC, dende os seus niveis mais altos (6rganos de goberno) ata os mais baixos
(iniciativa individual).
3. Divulgar materiais lingiiisticos que axuden a aumentar a competencia, a seguri-
dade no uso do galego.
4. Amosar o conflicto lingiistico latente, as contradiccions que se producen na
USC e na sociedade, para xerar actitudes positivas e incitar a tomar partido e rom-
per coa indiferencia.
5. Fomentar a participacion da comunidade universitaria no proceso de normaliza-
cion lingiiistica.
Compre indicar que 6 destinatario de O Cartafol, a comunidade universitaria, simanse-
lle mais de cento cincuenta subscricions fora da USC, sen contarmos cos envios que se fan
a outras universidades e servicios lingiiisticos.

2. Actuacions: contidos

Respondendo 6 grande obxectivo de difundir informacién sobre a lingua, o SNL da
USC leva xa tirados trece nimeros da revista, e en febreiro de 1997 cumpriranse cinco
anos da sua existencia. Neste tempo O Cartafol foi pasenifiamente aumentando o ni-
mero das stas péaxinas (das oito iniciais &s dezaseis actuais) e a sua tiraxe (de 3.500 a
5.000 exemplares).

Mais non s6 houbo cambios no que respecta & cantidade. O Cartafol tamén sufriu unha
lifa evolutiva nos seus contidos’, 6 considerarse que alg@ns non respondian verdadeira-

2 0 Cartafol 0, febreiro 1992, p. 1.

* En realidade, a necesidade de tirar o boletin (ese foi, verdadeiramente o primeiro grande obxectivo), deu pa-
so a necesidade de concretar mellor os seus obxectivos, e, xa que logo, de adaptar a eles os contidos.

mente 6 sentido do boletin. Asi, a partir do niimero 4 eliminouse as colaboracions literarias
e a seccion “Letras”, que recollia citas dos nosos grandes intelectuais e creadores verbo do
idioma. Pretendeuse desde aquela centrarse no mundo da normalizacion lingiiistica, e enrai-
zala na sociedade actual e na Universidade en particular. Asemade, a clarificacion da fo-
caxe afectoulle 6 caracter das entrevistas, que pasan a centrarse na situacion da lingua.

Por outra banda, e especialmente a partir do nimero 7, proctrase que algins mimeros
presenten unha certa unidade tematica. Houbo numeros dedicados 6 1éxico cientifico, 6
mundo do dereito e a lexislacion. Tamén se coida, na medida do posible, que as ilustracions
humoristicas sexan alusivas 0s temas tratados.

Finalmente, O Cartafol evolucionou no que ¢ a potenciacion da participacion da comu-
nidade universitaria, mediante a insercion de “Novas e anuncios”, a publicacion de artigos e
estudios realizados por universitarios, etc.

Con respecto ¢ desefio editorial, O Cartafol conta cunha serie de seccions fixas que des-
cribimos a seguir:

e “Editorial”, 4 parte de presentar os contidos da revista, a mitido presenta iniciativas
normalizadoras que se realizan —ou se estudia realizar— na USC: as axudas 4 in-
vestigacion basica en galego, o regulamento de uso do galego na USC, a inclusion
dun perfil lingiiistico nas prazas de profesorado, etc.

e As seccions “Con lupa”, “Pasa a folla” e “;Sabias que...?” subordinanse 6 obxec-
tivo de divulgar materiais de tipo lingiiistico que potencien a seguridade no uso do
idioma. Se “Con lupa” é un xogo para demostrar ¢ aumentar os cofiecementos so-
bre a nosa lingua, “Pasa a folla” son comentarios criticos sobre diccionarios, re-
pertorios terminoloxicos, manuais, libros de exercicios, etc. que poidan contribuir
a facilitar o uso do galego nas suas diversas variantes e tecnolectos. ““;Sabias
que...?” esta destinado a aclarar aquelas areas da nosa lingua que presentan dibi-
das, erros e incorreccions mais frecuentemente para os seus usuarios, segundo o
que pode cofiecer o SNL a través do seu quefacer cotidn.

e En cada nimero de O Cartafol faise unha entrevista a un personaxe da comuni-
dade universitaria (e xa houbo membros do profesorado, do alumnado e do PAS),
ben na sua calidade de profesional (asi, Anton Santamarina, como director dun
proxecto lexicografico, Modesto Anibal Rodriguez Neira como sociolingiiista,
Jaume Vernet como especialista en dereito lingiiistico, etc.), ben polo que repre-
senta de exemplo polo seu compromiso coa lingua e¢ polas iniciativas que leva
adiante: Daniel Garcia Ramos no mundo do dereito, Xosé Masa, a Plataforma polo
galego na informatica, representantes dos alumnos na Comision de Normalizacion
Lingiiistica da Facultade de Historia, e tantos outros.

e “Novas e anuncios” presenta iniciativas que se desenvolven na USC, ben por conta
da propia institucion como tal (distribucion de vocabularios, Regulamento de uso,
axudas a teses, memorias de licenciatura e proxectos fin de carreira...), ben por
conta de colectivos universitarios interesados no tema. A seccion busca informar,
mais tamén a participacion en canto proxecto normalizador xurda.



¢ Finalmente, a “Revista de Prensa” e o “Arriba e abaixo”, seccions nutridas funda-
mentalmente do arquivo de prensa do SNL, desenmascaran o conflicto lingiiistico
latente coa maior actualidade posible®, baixo o prisma da prensa galega, no pri-
meiro caso, e baixo o do humor e a retranca, ou a sincera felicitacion, no segundo.

O Cartafol pon, 6 dispor dos membros da comunidade universitaria, informacion di-
versa sobre a nosa lingua, buscando o rigor e o respecto, mais esixindo sempre o respecto
que a nosa lingua e os seus falantes merecen, e con humor, 6 que contribien poderosa-
mente as ilustracions da man de autores de primeira fila, como Tokio, Siro, Xosé Lois “O
Carrabouxo”, Xaquin Marin, Pinto&Chinto ou Gonzalo, xunto con outros mais novos e
universitarios que se van incorporando.

A lifia informativa de O Cartafol procura que a exposicion da situacion do galego se
faga de xeito rigoroso, sen dramatismos innecesarios, e sempre poilendo a énfase nas actitu-
des positivas, na iniciativa individual e/ou colectiva, mais sen esquecer tampouco as altas
responsabilidades que os 6rganos de goberno tefien encomendadas nesta materia.

3. Medios

Desde o principio pensouse que este seria un producto autenticamente universitario tamén
tocante 6s medios. O Cartafol é un boletin que se realiza sen grandes alardes, mesmo dun
xeito case artesanal, mais aproveitando toédolos recursos que nos ofrece a propia Universi-
dade. Os medios humanos e técnicos son da propia USC: por unha banda, os do Servicio
de Normalizacion, para a elaboracion dos contidos; por outra, os da Imprenta Universitaria
para a maquetacion e edicion; por ultimo, na distribucion participan o Servicio de Correo
Interno da USC e o SNL (encargase de facer paquetes, ensobrar, etiquetar, etc.)’.

En canto 6s recursos econdmicos, O Cartafol é unha das acciéns que entran no conve-
nio de colaboracion do SNL coa Direccion Xeral de Politica Lingiiistica da Xunta de Gali-
cia, segundo o cal ambalas entidades asumen cadanstia metade dos custos. A cantidade que
a addenda 6 convenio para 1995 lle destinaba a O Cartafol era de 510.000 ptas. polos tres
numeros anuais. Compre salientar que a revista se distribue de balde, polo que este ¢ o
unico recurso econdémico con que se conta para todolos custos. Sen embargo, a partir deste
vindeiro curso a USC correra en exclusiva co importe de O Cartafol.

Entra nos nosos calculos para un futuro préximo que O Cartafol se poida ler a través
das paxinas do SNL no Web da Universidade®, para o cal cumprir4 a inestimable axuda do
Servicio de Comunicacions da USC.

* Sempre se perde en actualidade. Primeiro, por ser unha publicacién trimestral, e segundo, polo gran lapso de
tempo que se produce s veces entre a entrada do material na Imprenta e a saida dos exemplares, que se debe &
gran carga de traballo que padece aquel servicio universitario.

5 A distribucién nos centros realizase en proporcién 6 niimero de alumnos con que conten. Ademais, faise un
envio a cada departamento e instituto universitarios e as residencias de alumnos.

® Desde a aparicion do SNL en Internet, a través do servidor Web que mantén a Universidade, o Servicio é
ainda mais cofiecido, non s6 dentro da USC, sendn en lugares tan afastados como Italia, Brasil, Inglaterra, Ca-
nada, etc., desde onde chegan as suias mensaxes, consultas e peticions. Non se trata soamente dun xeito mais
de darse a cofiecer, senon tamén de achegarse a sectores e individuos ligados s novas tecnoloxias e que non
sentian interese ningun pola normalizacion lingiiistica universitaria.

4. Responsables

Cada nimero de O Cartafol iniciase cunha reunion do seu Consello Editorial, constituido
por persoal do SNL; dela sae o proxecto do niimero e as encargas. Unha persoa coordina
todo este traballo, asi como o relacionado coa maquetacion, edicion e distribucion. A ese
coordinador correspondelle un primeiro nivel de responsabilidade. O segundo nivel asii-
meo o responsable técnico do SNL, que aproba e supervisa cada numero que sae.

O SNL depende directamente dos 6rganos de goberno universitarios, ¢ en concreto do
equipo rectoral. Como ocorre coas restantes actuacions do SNL, nel reside o nivel de
responsabilidade politica sobre a revista.

5. Periodizacion

O principio pretendeuse tirar catro nameros de O Cartafol por curso; mais a realidade
encargouse de demostrar a imposibilidade de facelo cos medios con que contabamos.
Deste xeito, dende o curso 93-94 saen tres numeros por curso, un por cada trimestre.
Malia procurarmos axustarnos 0s prazos, entendémolos como algo aproximado, pois a
saida da revista depende de moitos factores: da carga interna de traballo no SNL ou na
Imprenta, dos atrasos 4 hora de entregar encargas, etc.

6. Avaliacion

Se lembramos cal ¢ o obxectivo fundamental de O Cartafol, “difundir informacion
sobre a lingua, co fin de servir de nexo entre os membros da comunidade universitaria e
a vontade normalizadora dos 6rganos de goberno”, e cales os obxectivos que se subordi-
naban a este, a consideracion do SNL respecto 4 revista non pode ser mais que positiva,
e non se trata dunha impresion gratuita, sendon que se fundamenta en indicadores tan
obxectivos como os seguintes:

e Os exemplares distribuidos polos diversos centros universitarios esgotanse rapida-

mente en canto chegan, e tratase de algo mais de catro mil exemplares.

e A posibilidade de subscribirse a revista recibiu unha moi boa acollida, sobrancei-
ramente entre alumnos que finalizan os seus estudios universitarios pero que que-
ren seguir recibindo informacion sobre o proceso de normalizacion lingiiistica,
entre alumnos das universidades da Corufia e Vigo, e mesmo entre os estudiantes
estranxeiros que pasan pola USC. Finalmente, hai subscritores que nada tefien que
ver coa Universidade: individuos, colectivos, bibliotecas publicas, centros de ensi-
no, academias privadas, etc.

o As frecuentes peticions de nimeros anteriores para completar a coleccion.

Estes datos confirman un innegable interese pola revista. Pero ¢ mais: podemos asegu-

rar que existe un antes e un despois de O Cartafol; o boletin contribuiu poderosamente a
romper o illamento do SNL con respecto 4 comunidade universitaria, ¢ deuno a cofiecer
como principal instrumento técnico da planificacion lingiiistica na USC’.

7 Non hai que esquecer que se trata dun servicio universitario creado poucos anos antes do nacemento de O
Cartafol: en 1984 como Servicio de Traduccion e en 1988 como propiamente Servicio de Normalizacion Lin-
giiistica.



e Sabemos que as seccions dedicadas &4 mellora da competencia lingiiistica tefien ta-
mén moito éxito, especialmente entre persoas que acoden a cursos de lingua ou
que estudian oposicions que inclien exame de galego, ou mesmo entre estudiantes
de Filoloxia galega.

e Podemos dicir que a revista cumpre o seu cometido en canto divulgadora da poli-
tica de normalizacion lingiiistica e das sfias iniciativas: moitas das consultas ou
pedimentos que recibe o SNL tefien a sua orixe na lectura de O Cartafol: pregun-
tas sobre axudas 4 redaccion de teses e tesifias en galego, sobre vocabularios,
sobre o Regulamento de uso do galego na USC, etc.

e Dende a saida de O Cartafol persoas e colectivos universitarios achegaronse 6
SNL con intencién de contactar e colaborar, o que da probas do éxito da revista en
canto ¢ seu obxectivo de fomentar a participacion no proceso de normalizacion. A
lectura de novas relacionadas con iniciativas levadas adiante na Universidade,
como a entrevista 4 Comision de Normalizacion da Facultade de Xeografia e His-
toria, ou o seu informe sobre o uso do galego no dita facultade, espertaron inicia-
tivas semellantes noutros centros. Por outra banda, as chamadas desde a revista a
colaboracion na sua elaboracion, estan tendo eco entre alumnos con afeccion pola
ilustracion grafica humoristica, entre estudiantes de xornalismo, etc.

¢ Indicador subxectivisimo resultan os comentarios que chegan ¢ Servicio, tanto por
via directa como indirecta. Amosar o conflicto lingiiistico latente, as contradic-
cions que nesta materia se producen na USC e na sociedade, xera algunha que
outra reaccion negativa, mais moitisimas outras positivas. Sen dubida —e tendo en
conta ambolos tipos de comentarios—, as seccions de O Cartafol que mais €xito
teflen entre os seus lectores e lectoras son o “Arriba e abaixo” e as vifietas humo-
risticas, algunha das cales —sirva como anécdota— chegou a converterse nun popu-
lar chiste dentro e fora da Universidade.

CopA

No proceso de normalizacion lingiiistica da USC non todo esta xa inventado, nin esgo-
tado. A agarda dos resultados da enquisa sociolingiiistica que se estd a realizar este
mesmo ano na USC, para poder avaliar axeitadamente a politica lingiiistica, gustarianos
facer duas reflexions sobre actividades de planificacion lingiiistica como ¢ O Cartafol:

1. Ningunha actividade funciona illadamente, sen unha estratexia global que a
apoie. E preciso clarificar as prioridades, pero sen desatender, de maneira propor-
cional necesidades colaterais. O Cartafol apoia, difundindo, as restantes activida-
des do SNL, as cales tamén nutre e alimenta.

2. Ningun proxecto, por detallado e integrado que estea, conseguira o €xito se non
conecta coa realidade ou carece da necesaria autocritica e do poder de rectifica-
cion. A avaliacion e a analise levaron a O Cartafol a corrixirse conforme a comu-
nidade universitaria llo requiria. Tratase dun proceso de retroalimentacion impres-
cindible para a dinamizacion da universidade galega e da sta lingua.



